ՀԻՄՆԱՎՈՐՈՒՄ

«ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ՎԵՐԱՀՍԿՈՂՈՒԹՅԱՆ ՆՊԱՏԱԿՈՎ ՓՈՐՁԱՐԿՈՒՄՆԵՐ ԻՐԱԿԱՆԱՑՆՈՂ ՓՈՐՁԱՐԿՄԱՆ ԼԱԲՈՐԱՏՈՐԻԱՆԵՐԻ ՄՐՑՈՒՅԹՈՎ 

ԸՆՏՐՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը) 

Նախագծի ընդունման անհրաժեշտությունը պայմանավորված է «Սննդամթերքի անվտանգության մասին» ՀՀ օրենքի 15-րդ հոդվածի 3-րդ մասի պահանջներով:

2. Ընթացիկ իրավիճակը և խնդիրները

«Սննդամթերքի անվտանգության մասին» ՀՀ օրենքի 15-րդ հոդվածի 3-րդ մասով նախատեսվում է, որ սննդամթերքի անվտանգության պետական վերահսկողության նպատակով իրականացվող փորձարկումները կատարվում են ՀՀ կառավարության սահմանած կարգով մրցույթի արդյունքում լիազորված փորձարկման լաբորատորիաներում:
Խնդիրը կայանում է նրանում, որ օրենքի նշված նորմի պահանջների կատարումն ապահովելու նպատակով սահմանված չեն փորձարկման լաբորատորիաների ընտրության նպատակով մրցույթի կազմակերպման և անցկացման հետ կապված հարաբերությունները կարգավորող պայմաններ:

3. Տվյալ բնագավառում իրականացվող քաղաքականությունը. 

ՀՀ կառավարության կողմից իրականացվող քաղաքականությունն ուղղված է սննդամթերքի փորձարկումներ իրականացնող նմանատիպ ծառայություններ մատուցող անձանց ընտրության գործընթացը մրցակցային, արդյունավետ, թափանցիկ, հրապարակային և ոչ խտրական հիմունքներով կազմակերպմանը:

4. Կարգավորման նպատակը և բնույթը
Նախագծի կարգավորման նպատակը «Սննդամթերքի անվտանգության մասին» ՀՀ օրենքի հիման վրա ՀՀ կառավարության կողմից նախատեսված դեպքերում սննդամթերք և (կամ) կենդանական ծագման մթերք ներմուծող տնտեսավարող սուբյեկտների հատուցմամբ՝ այդ ապրանքների փորձաքննման նպատակով, հիշյալ օրենքով նախատեսված լիազոր մարմնի կողմից մրցույթով լաբորատորիաների ընտրության, ընտրված լաբորատորիայի հետ պայմանագրի կնքման և ֆինանսավորման հետ կապված հարաբերությունները սահմանելն է:

5. Նախագծի մշակման գործընթացում ներգրավված ինստիտուտները և անձինք

Նախագի​ծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության կողմից:

6.Ակնկալվող արդյունք

Նախագծի ընդունման արդյունքում նախատեսվում է կանոնակարգել ՀՀ կառավարության կողմից նախատեսված դեպքերում սննդամթերք և (կամ) կենդանական ծագման մթերք ներմուծող տնտեսավարող սուբյեկտների հատուցմամբ՝ այդ ապրանքների փորձաքննման նպատակով, լիազոր մարմնի կողմից մրցույթով լաբորատորիաների ընտրության, ընտրված լաբորատորիայի հետ պայմանագրի կնքման և ֆինանսավորման հետ կապված հարաբերությունները: 
Հայաստանի Հանրապետության գյուղատնտեսության 
նախարարության սննդամթերքի անվտանգության 

